
Shri Krishnastutirmangalam

શ્રીકૃષ્ણસ્તુતિર્મઙ્ગલમ્

નમઃ પરમકલ્યાણ નમસ્તે વિશ્વમઙ્ગલ  ।
વાસુદેવાય શાન્તાય યદૂનાં પતયે નમઃ॥ ૧॥
નમોઽસ્તુ તે મહાયોગિન્ પ્રપન્નમનુશાધિ મામ્ ।
યથા ત્વચ્ચરણામ્ભોજે રતિઃ સ્યાદનપાયિની॥ ૨॥
કૃષ્ણાય વાસુદેવાય દેવકીનન્દનાય ચ ।
નન્દગોપકુમારાય ગોવિન્દાય નમો નમઃ॥ ૩॥
નમઃ પઙ્કજનાભાય નમઃ પઙ્કજમાલિને ।
નમઃ પઙ્કજનેત્રાય નમસ્તે પઙ્કજાઙ્ઘ્રયે ॥ ૪॥
નમો બ્રહ્મણ્યદેવાય ગોબ્રાહ્મણહિતાય ચ ।
જગદ્ધિતાય કૃષ્ણાય ગોવિન્દાય નમો નમઃ॥ ૫॥
રાધિકાઽઽલિઙ્ગિતાઙ્ગાય   નમો રાસવિહારિણે ।
રાજીવાયતનેત્રાય રસિકેશાય તે નમઃ॥ ૬॥
મુગ્ધગોપવધૂત્તુઙ્ગકુચમણ્ડલમર્દિને    ।
મુરલીગાનલોલાય મુકુન્દાયાસ્તુ  મઙ્ગલમ્ ॥ ૭॥
નિત્યોત્સવો ભવેત્તેષાં નિત્યશ્રીર્નિત્યમઙ્ગલમ્   ।
યેષાં હૃદિસ્થો ભગવાન્ મઙ્ગલાયતનં  હરિઃ॥ ૮॥
લાભસ્તેષાં જયસ્તેષાં કુતસ્તેષાં પરાભવઃ ।
યેષામિન્દીવરશ્યામો હૃદયે સુપ્રતિષ્ઠિતઃ॥ ૯॥
નન્દહસ્તમવલમ્બ્ય પાણિના મન્દમન્દમરવિન્દલોચનઃ ।
સઞ્ચરન્ ક્વણિતકિઙ્કિણીરવઃ સન્તતં મમ તનોતુ મઙ્ગલમ્ ॥ ૧૦॥
ઇતિ શ્રીકૃષ્ણસ્તુતિઃ - મઙ્ગલં  સમ્પૂર્ણમ્ ।

